
 

 

 
 

ᐱᕙᓪᓕᐊᔪᖅ ᐅᖃᐅᓯᐅᔪᖅ 

ᓴᖅᑭᑎᑕᐅᑲᐅᑎᒋᔭᕆᐊᓕᒃ 

 

ᓄᓇᕗᒻᒥ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐸᕐᓇᐅᑎᒥᒃ 

ᐱᓕᕆᖃᑎᒌᒃᑐᑦ ᓴᖅᑭᑎᑦᑎᕗᑦ ᓴᐱᓕᕈᓐᓇᖏᓐᓂᕗᑦ 

ᒪᑭᒪᒍᓐᓇᕈᑎᒋᕙᕗᑦ 
      

ᐃᖃᓗᐃᑦ, ᓄᓇᕗᑦ (ᒫᔾᔨ 7, 2016) – ᓄᓇᕗᑦ ᒐᕙᒪᖓᑦ, ᓄᓇᕗᑦ ᑐᙵᕕᒃᑯᑦ, ᐸᓖᓯᒃᑯᑦ “V-ᒥ 

ᐱᓕᕆᕝᕕᖕᒥ” ᐊᒻᒪ ᐃᓴᒃᓯᒪᒋᑦ ᑲᑐᔾᔨᖃᑎᒌᑦ ᐅᓪᓗᒥ ᑲᑐᔾᔨᓪᓗᑎᒃ ᓴᖅᑭᑦᑎᖅᑲᐅᕗᑦ 

ᓴᐱᓕᕈᓐᓇᖏᓐᓂᕗᑦ ᒪᑭᒪᒍᓐᓇᕈᑎᒋᕙᕗᑦ, ᐅᑭᐅᒥ ᐊᑕᐅᓯᕐᒥᒃ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐸᕐᓇᐅᑎ 

ᖃᓄᖅᑑᕈᑎᒧᑦ.  

 

ᓴᐱᓕᕈᓐᓇᖏᓐᓂᕗᑦ ᒪᑭᒪᒍᓐᓇᕈᑎᒋᕙᕗᑦ, ᐃᓚᓕᐅᔾᔨᓯᒪᓪᓗᓂ ᓈᓚᒃᑎᓄᑦ ᐊᑐᓕᖁᔭᐅᓯᒪᔪᓂᒃ 

2015-ᒥᑦ ᑐᖁᖓᔪᓕᕆᔨᑦ ᖃᐅᔨᓇᓱᐊᕐᓂᖓᓄᑦ ᑭᓱ ᑐᖁᔾᔪᑕᐅᓐᓂᕐᒪᖔᑦ, ᐊᑕᐅᓯᐅᙱᑦᑐᒥ 

ᐊᑐᖅᑕᐅᓂᐊᕐᓂᕋᖅᓯᒪᔪᓂᒃ ᓇᓗᓇᐃᖅᓯᒪᕗᖅ ᑭᒃᑯᑐᐃᓐᓇᑦ ᐊᒻᒪ ᓄᓇᓖᑦ ᐃᓚᐅᖃᑕᐅᖁᓪᓗᒋᑦ, 

ᐊᒻᒪᓗᑦᑕᐅᖅ ᐊᔪᕈᓐᓃᖅᓴᕐᓂᖅ, ᐃᓕᓐᓂᐊᕈᑎᒃᓴᑦ ᐊᒻᒪ ᐃᑲᔪᖅᑐᐃᔾᔪᑎᑦ ᓴᖅᑭᑎᑕᐅᓗᑎᒃ 2016-17 

ᑮᓇᐅᔭᓕᕆᓐᓇ ᐊᕐᕌᒍᒥ. ᑲᑐᔾᔨᖃᑎᕗᑦ ᐱᓕᕆᓂᐊᖅᐳᑦ ᓄᓇᓕᖕᓂ ᐊᒻᒪ ᑎᒍᒥᐊᖅᑎᐅᖃᑕᐅᔪᓂᒃ 

ᐃᓚᒋᔭᐅᖁᔨᓪᓗᒋᑦ ᐊᑯᓂᑲᓪᓚᒃ ᐃᓚᒋᔭᐅᓂᐊᖅᑐᓂᒃ ᖃᓄᖅᑑᕈᑎᒧᑦ ᐸᕐᓇᐅᒻᒥᒃ ᐱᕙᓪᓕᐊᑎᓪᓗᒋᑦ.    

 

“ᐃᑲᔪᖅᓱᖅᑕᕗᑦ ᓄᓇᕗᒻᒥᐅᑦ ᐊᐅᓚᑦᓯᕙᑦᑐᑦ ᐱᓕᕆᐊᓂᒃ ᐋᖅᑭᑦᓱᐃᓂᕐᒧᑦ ᑲᒪᕙᑦᑐᓂᓪᓗ 

ᐃᓅᖃᑎᒌᑦᓯᐊᕐᓂᕐᒥᒃ ᑭᒃᑯᑐᐃᓐᓇᕐᓄᑦ ᓄᓇᖅᑲᑎᒌᓄᓪᓗ. ᐊᕐᕌᒍᒧᑦ ᐊᑕᐅᓯᕐᒧᑦ 

ᐸᕐᓇᐅᑎᐅᓂᐊᖅᑎᓪᓗᒍ, ᓴᐱᓕᕈᓐᓇᖏᓐᓂᕗᑦ ᒪᑭᒪᒍᓐᓇᕈᑎᒋᕙᕗᑦ ᐱᒻᒪᕆᐅᔪᓂᒃ 

ᐱᓕᕆᒋᐊᕈᑕᐅᒍᓐᓇᖅᓯᓂᐊᖅᑐᖅ ᒫᓐᓇᐅᑲᐅᑎᒋ ᐊᒻᒪᓗ, ᐊᑕᐅᑦᓯᒃᑯᑦ, ᑲᑐᔾᔨᖃᑎᒌᑦ 

ᐃᓚᐅᖃᑕᐅᓕᖅᑎᑦᓯᓗᑎᒃ ᐱᓕᕆᔨᐅᖃᑕᐅᔪᓂᒃ ᐋᖅᑭᑦᓱᐃᖃᑎᒌᑉᐸᓪᓗᐊᑎᒃ ᐊᑯᓂᐅᓂᖅᓴᒧᒃ 

ᐸᕐᓇᐅᒥᒃ ᑐᙵᕕᖃᕐᓗᑎᒃ ᐃᑲᔪᖅᓱᐃᓂᕐᒧᑦ ᓄᓇᓕᓐᓂ ᐱᒋᐊᖅᑎᑕᐅᓯᒪᔪᓂᒃ ᑲᑐᔾᔨᖃᑎᒌᓂᓪᓗ,” 

ᐅᖃᖅᓯᒪᔪᖅ ᐲᑕ ᑕᑉᑑᓇ. 

 

“ᐊᓐᓇᐅᒪᓇᓱᐊᕐᓂᖅ ᐱᒻᒪᕆᐅᓪᓗᓂ ᐃᓄᖕᓄᑦ ᐊᔪᕈᓐᓃᖅᓴᕈᑕᐅᖃᑦᑕᖅᓯᒪᕗᖅ ᐊᕐᕌᒍᒐᓴᖕᓄᑦ 

ᑕᐅᓴᓄᑦ. ᐃᓱᒪᒋᖃᑦᑕᖅᓯᒪᔭᕗᓪᓗ, ᐃᓅᓯᕆᒐᑦᑎᒍᑦ. ᐅᑎᖅᑎᓐᓇᓱᒋᐊᖃᖅᑕᕗᑦ ᐃᓕᖅᑯᓯᖅᐳᑦ, 

ᐱᓇᔪᐃᓐᓇᕐᓗᑕ ᒪᑭᒋᐊᒃᑲᓐᓂᕈᓐᓇᕐᓗᑕᓗ, ᐊᒻᒪᑦᑕᐅᖅ ᐊᓐᓇᐅᒪᓇᓱᐊᕈᓐᓇᖅᓯᒃᑲᓐᓂᕐᓗᑕ,” ᓄᓇᕗᑦ 

ᑐᙵᕕᒃᑯᑦ ᐊᖓᔪᖅᑳᖓᑕ ᑐᒡᓕᐊ ᔭᐃᒥᓯ ᐃᑦᑐᓗᒃ ᐅᖃᖅᑐᖅ.  

 

“ᐸᓖᓯᒃᑯᑦ ᖃᐅᔨᒪᕗᑦ ᐃᒻᒥᓃᖅᑕᐃᓕᒪᑎᑦᑎᓂᖅ ᓯᕗᓪᓕᐅᑎᔭᕆᐊᖃᓪᓚᕆᖕᓂᖓᓂᒃ ᐊᒻᒪ 

ᓂᕆᐅᒃᖢᑎᒃ ᑲᑐᔾᔨᖃᑎᒋᔭᑦᑎᓐᓂᒃ ᑎᒍᐊᒥᐊᖅᑎᐅᖃᑕᐅᔪᓂᒡᓗ ᐱᓕᕆᖃᑎᖃᕈᒪᓪᓗᑎᒃ ᑖᓐᓇ 

ᐱᒻᒪᕆᐊᓗᒃ ᑲᒪᒋᔪᒪᓪᓗᒍ,” ᖃᐅᔨᓴᖅᑎ ᑏᓐ ᕙᕐ, ᐸᓖᓯ ᐅᖃᖅᑐᖅ.  

"ᐃᓴᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ ᓂᕆᐅᒃᐳᑦ ᑲᑐᔾᔨᖃᑎᑦᑎᓐᓂ ᐊᒻᒪ ᑎᒍᒥᐊᖅᑎᐅᖃᑕᐅᔪᓂᒃ 

ᐱᓕᕆᖃᑎᖃᕈᒪᓪᓗᑎᒃ ᐅᑯᓂᖓᓗ ᒪᒃᑯᒃᑐᓕᕆᔨᓂᒃ, ᒐᕙᒪᐅᙱᑦᑐᓂᒃ ᐊᒻᒪ ᐅᒃᐱᕐᓂᓕᕆᔨᑦ 

ᑲᑐᔾᔨᖃᑎᒌᓂᒃ ᓄᓇᕗᑦ ᐊᕕᒃᑐᖅᓯᒪᓂᖏᓐᓂ ᐱᐅᔪᒥᒃ ᐊᑐᓕᖅᑎᑦᑎᖁᓪᓗᒋᑦ ᖃᓄᖅᑑᕈᑎᒧᑦ 

ᐸᕐᓇᐅᒻᒧᑦ,” ᑕᐃᕕᑦ ᓛᓴᓐ ᐅᖃᖅᑐᖅ, ᐃᓴᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ ᐊᖓᔪᖅᑳᖓᑦ.  
 

### 
 

ᑐᑭᓯᒋᐊᒃᑲᓐᓂᕈᒪᒍᕕᑦ: 

 

ᐅᕐᒪ ᐊᕐᑲᔅ 

ᑐᓴᒐᒃᓴᓕᕆᓂᕐᒧᑦ ᐊᐅᓚᑦᑎᔨ  

ᐊᒻᒪ ᑭᒃᑯᓕᒫᓄᑦ ᐱᓕᕆᔨᖓ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5762 

iarkus@gov.nu.ca  

 

ᑭᐅᕆ ᒪᒡᓚᔅᑭ  

ᑐᑭᒧᐊᒃᑎᑦᓯᔨ ᑐᓴᐅᒪᖃᑦᑕᐅᑎᓕᕆᓂᕐᒧᑦ 

ᓄᓇᕗᑦ ᑐᙵᕕᒃᑯᑦ 

867-975-4914, ᐊᑭᖃᙱᑦᑐᖅ: 1-888-646-0006 

kmccluskey@tunngavik.com  

www.tunngavik.com 

 

ᑕᐃᕕᑦ ᓛᓴᓐ, ᐳᓖᓯ 

ᐸᓖᓯᒃᑯᑦ “V-ᒥ” ᐱᓕᕆᕝᕕᖕᒥ  

ᐃᖃᓗᐃᑦ, ᓄᓇᕗᑦ 

867-222-3977 

David.Lawson@rcmp-grc.gc.ca 

ᑭᒻᐳᓕ ᒫᔅᓴᓐ 

ᐃᓱᒻᒥᖅᑐᐃᔨ 

ᐃᓴᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ 

867-222-1983 

kmasson@inuusiq.com   

www.inuusiq.com 

